
FAAMATALAGA MO LE MINISITA                                                                                                                

AFIOGA PAPALIITELE UNASA  TAPUNUU NIKO LEE HANG
MINISITA O GALUEGA, FELAUAIGA MA ATINAE TETELE
APIA

Lau Afioga i le Minisita,

Mataupu: Ripoti Faaletausaga ma Ripoti o Tupe a le Pulega o Uafu ma Taulaga mo le 
Tausaga Faaletupe faaiuina i le aso 30 Iuni 2019

E tusa ai ma le vaega 35(1) a,e & i o le Tulafono a le Pulega o Uafu ma Taulaga 1998, e ia te a’u le ava ma le faaaloalo e tuuina 
atu ai le Ripoti Faaletausaga a le Pulega o Uafu ma Taulaga faatasi ai ma Ripoti o Tupe mo le Tausaga Faaletupe sa faaiuina i le 
aso 30 o Iuni 2019 mo le silafia ma le tuuina atu i le Fono Aoao Faitulafono. 

O ripoti o loo aofia ai :
1.	 Ripoti a le Taitaifono o le Komiti Faatonu
2.	 Ripoti a le Pule Sili
3.	 Ripoti a Suetusi
4.	 Faamaoniga mai le Komiti Faatonu
5.	 Ripoti o Tupe ua maea ona Sueina 

Ma le faa’alo’alo tele lava.

SO’OALO KURESA SO’OALO
PULE SILI

FAAMATALAGA MO LE FONO AOAO FAITULAFONO                                                                                                                

AFIOGA TOLEAFOA FAAFISI
FOFOGA FETALAI O LE MAOTA FONO
OFISA O LE FONO AOAO FAITULAFONO A SAMOA
MULINUU
APIA

Lau Afioga i le Fofoga Fetalai,

E tusa ai ma le Vaega 35 (2) o le Tulafono a le Pulega o Uafu ma Taulaga 1998, e ia te a’u le ava ma le faaaloalo e tuuina atu ai 
i le Fono Aoao Faitulafono le Ripoti Faaletausaga a le Pulega o Uafu ma Taulaga faatasi ma Ripoti o Tupe ua maea ona Sueina 
mo le Tausaga Faaletupe sa faaiuina i le aso 30 Iuni 2019.  

Ou te fiafia e faailoa atu o le Tausaga Faaletupe amata mai le aso 01 Iulai 2018 e oo atu i le aso 30 Iuni 2019 o se tausaga 
maoae le faaiuga o ripoti o tupe talu ona faavae le Pulega.  

E avea lenei avanoa e momoli atu ai la’u faafetai tele ma le faamalo i le Komiti Faatonu, Pulega ma le Aufaigaluega atoa, i lo 
latou sao taua ua mafai ai ona faamauina se faaiuga maoae o galuega i lenei tausaga.

Ma le faa’alo’alo tele lava.

PAPALIITELE UNASA TAPUNUU NIKO LEE HANG
MINISITA O GALUEGA, FELAUAIGA MA ATINAE TETELE

TOFA MAMAO:

“Ia avea ma auaunaga silisili tuuina atu ia lelei ma atoatoa tau uafu”  

MANULAUTI: 

“Ia atinae ma faatumau le tulaga lelei o Uafu o Samoa:

	 • Ia ausia manaoga tau tamaoaiga ma le soifuaga lautele;
• Ia tuuina atu auaunaga saogalemu, malu puipuia, lelei ma faamoemoeina ma ia maua se faasiliga tau 

tupe, ma ia;
• Ausia taiala o le gataifale faavaomalo”

MATATIA NA AUSIA                                                                                                                
AUAUNAGA FAATINO RIPOTI O TUPE

- Tupe Faasili maoae e $8.69miliona tala faatusa 
I le $5.67miliona I le tausaga ua tuanai; siitia I le 
53pasene.

- Nonogatupe $18miliona – maea ona totogiina I le 
UTOS – $4.73miliona le paleni na iai I le tausaga ua 
tuanai.

- Faamaonia ma totogi atu faamanuiaga I luga o 
tupe faasili (50pasene) $3.99miliona

- Paleni Tupe Galue $8.02miliona – siitia I le 21%.

ATINAE TETELE
- Atinae faatupeina e le Faletupe o Atinae o Asia (ADB) I le tau USD$62.23miliona mo galuega faaaleleia o le 
Uafu I Matautu. 

- Suesuega Aloaia mo le Atinae o le Uafu I Vaiusu ma le ava I Asau.

- Atinae o Uaea o Fesootaiaga I lalo o le Alititai; Fale teuoloa ma le taunuu mai o le Vaa mo uaea o fesotaiga.

- Atinae o le Uafu I Manono uta

- Mamafa (tone) na faamauina - 3.67milion ; 2.4 
miliona tausaga ua tuanai ; o se siitaga e 54 pasene.

- Aofai o Pusaoloa – 42,102 faatusa I le 37,091 I le 
tausaga ua tuanai; siitia I le 14 pasene.

- Aofai o Vaa -621 faatusa I le 525 I le tausaga ua 
tuanai; siitia I le 18%

- Aofai o Vaa Tafafao (Cruise Ships) – 17 faatusa I le 
na o o le 5 I le tausaga ua tuanai; siitia maualuga I le 
240 pasene

RIPOTI A LE TAITAIFONO

O se tausaga ese lenei I le tele o matatia na ausia, o galuega 
na faatinoina aemaise o le maoae o faaiuga o galuega na fegai 
ai ma le Pulega. O le agaga faagaeetia ou te tuuina atu ai lenei 
Ripoti mo le tausaga faaletupe mai le Aso 1 Iulai 2018 faaiuina 
I le Aso 30 Iuni 2019, e fai ai ma sui o le Pulega o Uafu ma 
Taulaga. Ou te tuuina atu lenei Ripoti ma le agaga fiafia ma le 
faafetai tele I le Pule Sili, le Tofa ia So’oalo Kuresa So’oalo, le 
Pulega ma le Aufaigaluega.

GALUEGA TETELE MA LE AOTELEGA O LE 
AUAUNAGA

O lenei tausaga faaletupe ua atoa iai le 20 tausaga talu 
ona faavae le Pulega o Uafu ma Taulaga I lalo o le Tulafono 
o le Pulega o Uafu ma Taulaga 1998. O se tausaga foi na 
matauina le tele o galuega tetele ma atinae na faatinoina e 
le Pulega ma ausia ai ni matatia iloga e pei ona ripotia atu I 
lenei Ripoti faaletausaga ma o loo otooto atu I lalo: :  

• Ausia se Tupe Faasili maoae talu ona faavae le Pulega e 
$8.68 miliona (ona o le usitaia ma tausisia o taiala mo le 
taulimaina o tupe ma meatotino a le Pulega, o le faaleleia 
o Uafu ma isi meafaigaluega, ma le faaleleia o taiala o loo 
faagaioi ai galuega I luga o le Uafu) a maualuga na sili ai nai 
lo le aofai na faatatauina; 

• Totogiina atu I le Malo se faamanuiaga mai Tupe Faasili e 
$3.99 miliona, o se Vaega o le 50 pasene o Tupe Faasili mo 
le tausaga faaletupe faaiuina I le Aso 30 Iuni 2017; ma le 
35 pasene o Tupe Faasili mo le tausaga faaletupe faaiuina 
30 Iuni 2018 e tusa ma le $1.99 miliona tala;

• Faamaeaina ona totogi se nonogatupe ua leva a le Pulega 
e tusa ma le $18 miliona I le masina o Mati 2019, lea ua 
ausia ai e le Pulega se tulaga ua saoloto mai aitalafu mo le 
taimi muamua;

ATINAE TETELE & FAAMANUIAGA MAI TUPE FAASILI (DIVIDEND)

• Filifiliga o le Pule fou o Tupe I le masina o Aokuso 2018, ma le toe filifilia ai o le Pule o le Gataifale mo le isi tolu tausaga o se 
toe faamalosiau lea I le Pule Sili ma le Pulega; 

• O le auai ma le aafia ai o le Aufaigaluega I nisi o tapenaga mo Taaloga a le Pasefika o le a faia mai I Samoa ma ua avea ai le 
Pulega o se tasi o lagolago malosi I lalo o le Vaega auro (Gold Sponsor). 

O le tausaga faaletupe o loo iloiloina nei, o se tausaga taua I le taumafaiga ina ina faaleleia le Uafu autu I Apia, I le faaauau ai 
lea o atinae ina ia faaleleia atili le tulaga o le uafu, le puipuiga o le saogalemu ma le faaleleia o le auaunaga lautele I totonu o le 
uafu. O nei vaega taua e aofia ai:

• faamaeaina o le fale teuoloa mo le kamupani o fesootaiga a le Malo Submarine Cable Company (SSCC) faatasi ai ma le taun-
uu mai o le vaa mo uaea o fesootaiga I lalo o le alititai mo le amatalia ai o galuega mo le fausiaina lea o se nofoaga tutotonu 
mo uaea o fesootaiga I totonu o lenei itulagi o le Pasefika ma le Oceania.

• faafaigaluegaina o faufautua faapitoa mai fafo mo le tusiaina o ata, ma le faamaeaina o talanoaga mo le amatalia ai o le 
atinae mo le faaleleia atili o uafu I Apia e faatupeina mai e le faletupe o le atinae o Asia. O lenei atinae o loo fuafua e faaleleia ai 
le taligalu ma isi vaega mo le puipuiga o le saogalemu ma le puipuiga malu I luga o le uafu.

O se tausaga ese lenei I le tele o matatia na ausia, o galue-
ga na faatinoina aemaise o le maoae o faaiuga o galuega na 
feagai ai ma le Pulega. O le agaga faagaeetia ou te tuuina 
atu ai lenei Ripoti mo le tausaga faaletupe mai le Aso 1 
Iulai 2018 faaiuina I le Aso 30 Iuni 2019, e fai ai ma sui o 
le Pulega o Uafu ma Taulaga. Ou te tuuina atu lenei Ripoti 
ma le agaga fiafia ma le faafetai tele I le Pule Sili, le Tofa ia 
So’oalo Kuresa So’oalo, le Pulega ma le Aufaigaluega.

• Na autasi le Fono Faatonu o le Faalapotopotoga o Uafu I le Pasefika (PMTA) I lana fonotaga I le masina o Aokuso 2018 e 
filifilia le Pule Sili o le Pulega o Uafu ma Taulaga e avea ma Peresitene o le Faalapotopotoga;  

FAAFETAI

O matatia ma taunuuga lelei o loo ripotiina atu iinei, ua mafai ona ausia ona o le galuega na faatinoina I le tele o tausaga ua 
tuanai I le silasila mamao ma le faataoto o taiala aemaise lava o le faatinoga e le aufaigaluega o nei taiala.
 
E muamua ona faafetaia le Afioga I le Minisita o Galuega, Felauaiga ma Atinae Tetele Papaliitele Unasa Tapunuu Niko Lee 
Hang, mo le taitaiga, taiala ma le lagolago na tuuina mai.

O le alualu I luma o le atinaeina o le Pulega o Uafu ma Taulaga e aofia ai le faatupulaia o le pisinisi a le Pulega ma ua fasolos-
olo ai foi ina faigata le faatinoga o galuega ma o ia itu o le a faaauau ona luitauina ai le Komiti Faatonu I le sao atoaatoa ma le 
mautu o ana fuafuaga mamao ma le faataotoina lea o taiala ma faiga faavae. I le agaga fiafia ma le faafetai tele, ou te momoli 
le faafetai tele I le Komiti Faatonu mo le maualuga o le tulaga na faatinoina ai o outou tiute ma tofiga.
 
O le suiga I sui o le Komiti Faatonu na faia I le masina o Aperila 2019 ina ua tofia le Afioga ia Taua Paul Phillips e avea ai ma 
Taitaifono o le Pulega o Felauaiga I le Laueleele. E toe momoli atu ai le faamalo aemaise o le agaga faafetai I le sao tele ma 
le taua o le Afioga ia Taua mo le Pulega o Uafu ma Taulaga, ae faaaogaina foi le avanoa e fafeiloai atu ai I le Susuga Moananu 
Ioane Filemu, lea ua tulai mai o se sui fou o le Komiti Faatonu.
 
O loo lisi atu I lalo nisi oi latou o loo avea nei ma sui o le Komiti Faatonu:

o	 Tuatagaloa Shane Wulf, Sui-taitaifono;
o	 Luafau Leia Tuulima;
o	 Afoa Raymond Pereira;
o	 Pisaina Leilua Lei Sam; 
o	 Rev Nuuausala Siaosi; ma 
o	 Moananu Ioane Filemu.

E fai au ma sui o le Pulega e faailoa ai ma le agaga faafetai le sao taua o paaga faapisinisi ma I latou uma o loo galulue I luga o 
le Uafu mo le lagolagoina o le taumafaiga a le Pulega I lenei foi tausaga ua faaiuina ua ausia ai e le Pulega le taunuuga ma ripo-
ti e pei ona o loo ripotiina iinei. O le ivitu o le faaleleia o le auaunaga a le Pulega faatasi ma atinae mo le lumanai, e faamoemoe 
pea lea I le lagolago faaauau a le Malo, paaga faapisinisi ma pisinisi ma I latou uma o loo faaaogaina le Uafu ma ia ausia e 
le Pulega lana Manulauti; ina ia ofoina atu se auaunaga saogalemu, faatuatuaina ma le ausia o Tupe Faasili mo le lumanai 
manuia o Samoa.
 
Ao lei faamaeaina se upu, ou te toe faailoa le faafetai faapitoa ma le agaga fiafia I le Pule Sili, le Pulega ma le Aufaigaluega mo 
le tautua matavela, auaunaga faamalieina e pei ona atagia I le faaiuga o ripoti o tupe ma matatia na ausia e pei ona ripotiina 
atu iinei.

 
Faafetai

Tuiloma Neroni SLADE
TAITAIFONO – KOMITI FAATONU

ILOILOGA MAI LE PULE SILI

Ou te fiafia e tuuina atu lenei Ripoti Faaletausaga 
mo le tausaga na faaiuina I le Aso 30 Iuni 2019 o 
loo faamauina ai le taunuuga o galuega a le Pulega 
ma taiala lautetele na ausia I lenei tausaga o loo 
iloiloina. 

OTOOTOGA O GALUEGA FAATINO 

Na matauina le tulaga lelei o le itu I galuega faatino mai le 
tausaga 2017-2018 lea na faaauau mai I le tausaga 2018-
2019. Na siitia le aofai o vaa na afea le Uafu I Apia I le 18 
pasene I le 621 faatusa I le 525 I le tausaga 2017-2018. 
Mai le aofaiga o loo taua I luga e 39 pasene o vaa fagota, 
27 pasene o vaa pusa oloa, 25 pasene o vaa lau oloa laity. 
O isi vaa e aofia ai vaa kesi, vaa suauu, vaa asiasi tafafao, 
vaa tau ma vaa faila, ma le vaa o fesootaiga.

O le aofai o le mamafa o vaa na faamauina e 3.67 miliona 
tone faatusa I le 2.44 miliona I le 2017-2018 o se siitaga 
maualuga e 51 pasene. O le siitia maualuga o le aofai o vaa 
asiasi tafafao mai I le 17 faatusa I le na o le 5 I le tausaga 
ua tuanai, o le mafuaaga autu lea o le siitaga.

Na faamauina foi le siitia o le aofai o pusa oloa (fua faatatu I 
le 20 futu) lea na 14 pasene na sili ai nai lo le 2017-2018, e 
na o le 37,091 ae e 42,102 le aofai mo le tausaga 2018-
2019.

OTOOTOGA O RIPOTI O TUPE
O tausaga faaletupe e lua ua tuanai na matauina ai le faatupulaia o le tulaga lelei o ripoti o tupe a le Pulega ma o loo faaauau 
mai ai lava seia oo mai i le 2018-2019 lea ua faamauina ai o se tausaga maoae lenei o ripoti tautupe a le Pulega talu lona 
faavaeina mai I le 19 tausaga talu ai.
 
O le Tupe Faasili e $8.69 miliona tala na faamauina mo lenei tausaga e 53 pasene e maualuga ai nai lo le 2017-2018, ae e 64 
pasene a maualuga mamao ai nai lo le aofai na fatatauina e $5.30 miliona tala.
 
O le paleni o tupe galue na faaauau pea ona maualuga e pei ona faamauina ai le $8.05 miliona tala, e 21 pasene e maualuga 
ai I le paleni o le 2017-2018. E ui I le tele o tupe galue na faaalu mo le totogiina o le paleni o le nonogatupe na totoe mai le 
tausaga talu ai e $4.73 miliona, faatasi ma le totogiina atu o faamanuiaga mai tupe faasili I le Malo I le aofaiga e $3.99 miliona 
ae na mafia lava ona ausia le siitaga e pei ona taua I luga.
 
O le aofai o faamanuiaga mai tupe faasili na totogiina atu ao faagasolo le tausaga faaletupe o loo iloiloina nei e $3,992,691 
miliona; o se vaega mo le 50 pasene o tupe faasili mo le 2016-2017 ma se vaega o le 35 pasene o tupe faasili mo le 2017-
2018.

ATINAE TETELE 

Na ave le tagatagai a le Pulega I le atinae o le toe faaleleia o le uafu I Apia e faatupeina e le faletupe o le atinae o Asia. O le 
tofiaina o le kamupani faufautua faainisian faapitoa o le Beca mai Niu Sila o se faailoga lea o le amatalia aloaia o lea atinae tele 
ua fuafua e faatupeina I se fesoasoani mai le faletupe o le atinae o Asia I le tau e tusa ma le $62.23 miliona tupe Amerika.
O vaega o loo aofia  lenei atinae e aofia ai:

i)	 Toe faaleleia o le taligalu;

ii)	 Faatauina mai o se masini faata mo le ofisa o tiute; 

Ou te fiafia e tuuina atu lenei Ripoti Faaletausaga mo le 
tausaga na faaiuina I le Aso 30 Iuni 2019 o loo faamauina 
ai le taunuuga o galuega a le Pulega ma taiala lautetele na 
ausia I lenei tausaga o loo iloiloina.

LUMANAI

O le faaleleia o le taunuuga o galuega mo tausaga e tolu sosoo ua atagia ai o loo tupu pea le atinae a le Pulega ma o le a tau-
mafai ina ia faaauau lenei tulaga lelei mo le lumanai. O loo faaalia I numera faamaumauina o galuega o le uafu le faatupulaia 
pea o fefaatauaiga  ma o se vaitau ua alagatatau ona agai le Pulega mo le faatinoina o ana atinae mo le lumanai.
 
Ona o lea tulaga e alagatatau ona faaauau pea ona faamuamua le faaleleia o le auaunaga I galuega faaatino, faatino taiala mo 
le siitia o le auaunaga mo paaga faaapisinisi ma saili nisi auala ina ia faaleleia atili ai le ofoina atu o le auaunaga. 

FAAFETAI

E fai au ma sui o le Pulega o Uafu ma Taulaga, out e fia faailoa ma le agaga fiafia ma le faafetai tele le lagolago ma le sao taua 
o ana paaga faapisinisi, ma I latou uma o loo galulue faatasi ma le Pulega I aso taitasi, ua tele lo latou sao I le taunuuga o gal-
uega e pei ona ripotia I lenei ripoti faaletausaga.

I le maea ai o se tausaga faamanuiaina lenei mo le Pulega, ou te faailo le agaga faafetai I le Afioga I le Minisita o Galuega, Fe-
lauaiga, ma Atinae Tetele Papaliitele Unasa Tapunuu Niko Lee Hang mo le faufautua ma le lagolago na tuuina maim o le Pulega 
ao faagasolo ai lenei tausaga ua faamaeaina. 

Ou te fia faailo foi le agaga faafetai faapitoa I le Afioga I le Taitaifono o le Komiti Faatonu, Afioga Tuiloma Neroni Slade mo le 
tomai ma le agavaa ma le taitaiga na mafia ona lagolago malosi ai le Pulega mo lenei tausaga ua maea. Ou te faafetai foi I le 
galuega tele, le lagolago ma le sao taua o le Komiti Faatonu aemaise o le Pulega.
 
Ou te fia faailoa ma le agaga faafetai le galuega tele, o le latou lagolago ma le lotonuu na tuuina mai e le Aufaigaluega mo le 
mautinoa e ausia faamoemoega o loo taumafai iai le Pulega.

Faafetai.

So’oalo Kuresa SO’OALO
PULE SILI

iii)	 Faatupeina o se vaa toso vaa fou; 

iv)	 Ma isi vaega e iai le toe faatulagaina ma le faaopopoina o vaega mo pusa aisa, toe faaleleia o nisi vaega mo le teuina o 
pusa oloa, faaleleia ma le suiina o moli, fausiaina o se vaega mo galuega faaleleia mo masini, fausiaina o vaega mo le malosia-
ga Faafouina mai le la ma le timu ma isi.
 
O le faamaeaina o le fale mo le teuina o uaea o fesootaiga faaatasi ma le taunuu mai o le vaa fapitoa mo uaea o fesootaiga, o 
le suesuega mo le uafu I Vaiusu ma le ava I Asau, o le uafu I Manono-uta o nisi nei o atinae tetele o le a gafa ma le Pulega I le 
tausaga ua faagasoloina nei.

TALAAGA O LE PULEGA O UAFU MA TAULAGA 
Sa faavaeina le Pulega o Uafu ma Taualaga ia Iulai 1999 i lalo o le Tulafono Faavae o Uafu 1998.  
O le avea ai o se Faalapotopotoga Tumaoti (SOE), e tatau i le Pulega ona mafai ona ausia MA TALI ATU i nisi o tulafono pei ona 
taua i lalo: 

•	 TULAFONO O FAALAPOTOPOTOGA A LE MALO (FAATINOGA O GALUEGA MA LE MAFAI ONA TALI ATU) 2001;

•	 TULAFONO O LE PULEGA O TUPE A LE MALO 2001;

•	 TULAFONO O VAA 1998;

•	 TULAFONO FAAVAE MO VAA LAITI 1998;

•	 TULAFONO O LE VA LELEI O GALUEGA MA LEIPA 2013;

•	 TULAFONO FAAVAE MO KAMUPANI 2001;

•	 FAAIUGA A LE KAPENETA (FK)

TALAFAASOLOPITO

Sa faavaeina le Pulega o Uafu ma Taualaga ia Iulai 1999 i lalo o le Tulafono Faavae o Uafu ma Taulaga 1998. O le faaiuga 
faamauina a le Kapeneta i le Tulafono Faavae i lana FK (14) 21 i le 2014, sa aloaia ai le tuuina atu o uafu faalotoifale i Mulifanua 
ma Salelologa i lalo o le Pulega a le Faalapotopotoga o Vaa a Samoa. 

O loo faafaigaluegaina e le Pulega o Uafu ma Taulaga tagata faigaluega e 111 ma o loo faamautu uma i Matautu-tai ma e 
faapito augafa ana galuega faatino ma puleaina  le Uafu Faavaomalo i Apia, Uafu mo Vaa Fagota, Asau ma Aleipata

UAFU I APIA

O le Uafu i Apia o loo i Matautu-tai pe tusa o le 3km mai le oga-
totonu tonu o le taulaga o Apia. O le Uafu i Apia o le faitotoa autu 
lea mo le faitau aofai pe tusa o le 95% o oloa felauai faavaomalo. 

UAFU I ALEIPATA & VAEGA TOSO VAA

O le Uafu i Aleipata o loo i le itu i sasae o le motu o Upolu. O le 
Vaega Toso Vaa o loo lisiina atu i le Kamupani Vaa a Samoa i le 
2014 i lalo o se faiga faapoloketi e mafai ona fetuunai mo le 5 
tausaga

UAFU I ASAU (SAVAII)

O le Uafu i Asau o loo i le itu i sisifo o le motu o Savaii, ma o lona 
tele e 105 mita. O loo faaleleia pea e le Pulega le uafu ma o loo 
tulagaina lona faaaogaina e vaa faila ma vaa fagota laiti, e fua i le 
lauiti ma le papau o le alavaa. 

PUIPUIGA MALU O LE UAFU

O le Uafu Faavaomalo i Apia sa aofia i lalo o suesuega faasuetusi 
a le Faaapotopotoga o Gataifale Faavaomalo ia Me 2018 ma 
faaauau ai ona ausia manaoga tau puipuiga malu a le Faalapo-
topotoga o le Puipuiga Malu o Uafu a le Lalolagi, ina ia mautinoa 
le malu puipuia o vaa, meatotino o loo i le uafu ma galuega faa-
gataifale faavaomalo. E malaga asiasi mai lava le Vaa o Puipuiga 
o le Talafatai a Amerika e tuuina mai fautuaga ma taiala ina ia 
mulimulitaia tulafono a le Faalapotopotoga o le Puipuiga Malu o 
Uafu a le Lalolagi. O loo alualu pea i luma le auaunaga a le Pule-
ga, e pei ona maea ai ona faapipiina mea pueata mo le mataitui-
na o galuega i vaa ma le faagaioiga o uta i totonu o le uafu. O se 
tasi o vaega fou o le faamalosia lea o soo seisi e agai i totonu o 
le uafu ona i ai se pepa o faamatalaga ua talia aloaia mai le Pule 
Sili, ma laeiina se pepa faamaonia e mafai ai ona ulufale.   

CORPORATE GOVERNANCETAIALA MO PULEGA LELEI

KOMITI FAATONU
O le Taitaifono ma sui mamalu o le Komiti Faatonu a le Pulega o Uafu ma Taulaga o loo aofia le tele o tomai faapitoa e iai le 
silafia o galue tau le Malo, Falapotopotga faavaomalo ma le itulagi, tulafono, Vaega o tupe, Inisiua, faatoaga, gataifale ma 
felauaiga o pulega lelei Ima isi I Samoa nei aemaise o atunuu I fafo. 

TUILOMA NERONI SLADE 
– TAITAIFONO

TUATAGALOA SHANE 
WULF – SUI TAITAIFONO

LUAFAU LEIA TUULIMA 
AIMAASU – FAATONU

O le Pulega o Uafu ma Tulaga na faavaeina I le asi 1 Iuali 1999 I lalo o le Tulafono o le Pulega o Uafu ma Taulaga 1998. O le 
Vaega e 5 o lea tulafono o loo aiaia ai le tofiaina o Faatonu mo le Pulega lea o loo manino ai le aofai o faatonu e tatau ona 7. 
O le Vaega e ono o le tulafono o loo faatulafono ai le tofiaina o Faatonu mo le lima tausaga ae o le Vaega e fitu o loo faatulaga 
mai ai le totogi o Faatonu. 

E ave le faamuamua a le Komiti Faatonu ma le Pulega I le faataua ma le mulimulitaia o taiala manino mo le faatinoga o galue-
ga. 

O le Afioga Tuiloma Neroni Slade 
na tofia e avea ma Taitaifono o 
le Pulega o Uafu ma Taulaga ina 
ua taliu manuia mai I le tele o 
tiute faavaomalo lea sa avea ai 
ma Faamasino i le Faamasinoga 
Faavaomalo i Le Hague, Nether-
lands. Sa galue foi o se Failautusi 
Aoao i le Fono a Taitai o Malo o le 
Pasefika, sa avea ma Amepasa / 
Sui o Samoa i Malo Aufaatasi sa 
faamautu i Niu Ioka. Ae na te lei 
tauavaeina ia tulaga, sa avea ma 
Faatonu Fesoasoani i le Vaega o 
Faufautua Faletulafono i le Fono 
a Malo o le Taupulega i Lonetona. 
Sa amata mai lona soifua galue 
o se Samoa muamua na umia le 
tulaga o le Loia Sili a le Malo o 
Samoa.

O le Afioga Tuatagaloa Shane 
Wulf ua sili I le fitu tausaga o avea 
ma sui o le Komiti Faatonu. O ia o 
se Loia ma o se sui o le Sosaiete 
o Loia a Samoa ma o loo faatau-
taia lona Ofisa Loia o le Wulf Law 
Firm. 

O le Afioga Luafau Leia Tuulima o 
le Faatonu pito I umi lana tautua 
o se sui o le Komiti Faatonu a le 
Pulega o Uafu ma Taulaga. Ao lei 
avea ma Faatonu mo le Pulega, 
sa avea ma Sui o le Komiti Faa-
tonu a Faalapotopotoga a le Malo 
e pei o le Faalapotopotoga o Vaa 
a Samoa.

PISAINA LEILUA-LEI SAM 
– FAATONU

REV NUUAUSALA SIAOSI
 – FAATONU

MOANANU IOANE FILEMU 
– FAATONU

O Pisaina o se konesale faufautua 
faapitoa I le tele o Vaega mo le 
silia I le 25 tausaga i le faagaioii-
na o pisinisi aemaise o galuega 
a le Malo e iai le tulaga I taiala 
mo galuega, taiala mo le atinae, 
puleaina o tupe ma isi I totonu o 
Samoa ma le Pasefika. Sa avea 
o ia ma sui-failautusi o tupe I le 
Matagaluega o Tupe a Samoa lea 
na ia tuua I le tausaga e 1999 ma 
faigaluega ai I le Ofisa o le Siosio-
maga a le Pasefika - SPREP. O le 
2004 na faigaluega ai I le ofisa o 
malo o le pasefika I Suva, Fiti ae 
o le 2007 na avea ai ma Faatonu 
o le Ofisa o Tupe mo le Amlo O 
Toelau seia oo I le 2011.

O le Susuga i le Faafeagaiga ia 
Reverend Nuuausala sa faauuina 
mai le Kolisi Faafaifeau i Malua 
ma o loo avea nei o ia ma Faa-
feagaiga o le Ekalesia Porotesano 
i Apia, ina ua maea mai lo la val-
aauina i le Galuega Faamisionare 
i atunuu i fafo i tausaga e tele ua 
mavae.

Sa filifilia le Susuga i le Faafeagai-
ga ia Reverend Nuuausala o se 
Sui o le Komiti Faatonu i le tausa-
ga e 2017. Sa avea ma Teutupe 
o Fono a Ekalesia Soofaatasi mo 
tausaga e sefulu (10). Sa avea foi 
ma Taitai o se Polokalame Faaiu-
nitupe a le Faalapotopotoga o le 
Samalia Agalelei a le Lalolagi mo 
le tolu (3) tausaga. 

O le afioga a Moananu o se 
faipisinisi faamanuiaina, ma sa 
avea ia ma Pule Sili o le Kamupani 
Inisiua o le Progressive. E tele 
lona silafia I Vaega tautupe mai le 
tele o tausaga o faigaluega ai I le 
faletupe o Samoa I Sisifo lea ua 
avea nei ma faletupe o Ausetalia 
ma Niu Sila.

Na avea Moananu ma Taitaifono 
o le Pulega o Felauaiga I le Laue-
leele ao lei tofiaina e avea ma sui 
o le Komiti Faatonu I le masina o 
Aperila 2019.

AFOA RAYMOND PEREIRA 
– FAATONU
O le Afioga Afoa Raymond Pereira 
sa avea ma tagata faigaluega a 
le Malo mo tausaga e tele e pei 
ona sa auauna ai i le Ofisa o Tiute 
i le Matagaluega o Tupe Maua. Sa 
avea foi ma Ofisa Sili Lagolago 
o le Matagaluega ae e lei malolo 
ritaea
.

PULEGA

SOOALO KURESA SOOALO 
– PULE SILI

SEINAFOLAVA. CAPT. TOMANE
 PULE LAGOLAGO- GATAIFALE

TUITAMA NIA VAIFALE
PULE LAGOLAGO -SUETUSI

So’oalo Kuresa SO’OALO O se 
Suetusi Faamauina, sa galue 
i le vaega tau gataifale mo le 
sefululima tausaga, sa avea 
ai ma Faauluuluga o le Vaega 
o Tupe i le Faalapotopotoga o 
Vaa a le Malo o Samoa. Ae lei 
agai mai le Faalapotopotoga 
o Vaa, sa galue Sooalo i le 
Faletupe o le ANZ mo le 14 
tausaga. O loo ia umia le faa-
iloga Tikeri i Vaega Tau Tupe, 
o le Faailoga Tikeri Maualuga 
Tau Faatufugaga i le Puleaina 
o Pisinisi, ma o ia o se Sui Re-
sitala o le Sosaiete o Suetusi 
a Samoa. 

Seinafolava Capt. Lotomau 
Tomane O Tomane o se Ka-
peteni e maualuga ona tomai 
ma agavaa i Vaega Tau Ga-
taifale ma sa avea ma tagata 
faigaluega i le Matagaluega 
o Felauaiga mo tausaga e 
tele. O loo ia umia le Tusi i 
le Vaega 5, 4, 3 ma le 2 o le 
Faatufugaga o le Gataifale 
ma sa galue i luga o vaa i 
atunuu e mamao mo tausaga 
e tele, sa avea foi o se Ofisa 
Sili Lagolago i le Vaega o le 
Gataifale i le Matagaluega 
o Galuega, Felauaiga ma 
Atinae Tetele. Sa ia tuua le 
Matagaluega ae agai mai e 
tauave lona tofiga o le Aliivaa 
i le Pulega o Uafu ma Taula-
ga. 

O Tuitama Nia Vaifale sa 
galue i Samoa ma Ausetalia 
i le itu Tau Tupe ma Lafoga. 
Sa avea ma Faatonu Sili o le 
Vaega o Mataupu Tau Lotoi-
fale ma Tagata Faigaluega, 
a’o lei avea ma tagata faiga-
luega a le Pulega o Uafu ma 
Taulaga. O loo ia umia ni faa-
iloga se lua i le itu Faanumera 
mai le Iunivesite o Aukilani 
ma le Tikeri i le itu Tau Tupe 
mai le Iunivesite o Kuiniselani 
i Ausetalia. O ia foi o se sui 
resitala o le Asosi o Suetusi a 
Samoa.

PETER LOKENI
  PULE LAGOLAGO - AUAU-

NAGA LAUTELE

TAFAIGATA.CAPT.TOILOLO
PULE LAGOLAGO- GALUEGA 

FAATINO I LUGA O UAFU

MOE LENE
PULE LAGOLAGO - TUPE

O Peter Gafa Lokeni o loo 
Faauluulu i ai le Vaega o 
Mataupu Tau Lotoifale ma 
Tagata Faigaluega. O loo ia 
umia ni faailoga tikeri se lua 
i itu tau Pulega Lelei/Faa-
foeina o Auaunaga, Mataupu 
Silisili, ma le faailoga Tipilo-
ma i Pulega Tau Pisinisi. O ia 
o se tasi o sui sinia i vaega 
tau pulega o tagata faigal-
uega. O ona tomai e aofia ai 
le puleaina o tagata faigal-
uega, puleaina o polokalame 
ma fausia fuafuaga alualu 
mamao, aoaoga faaauau ma 
le faalauteleina o tomai ma 
agavaa o tagata faigalue-
ga, tala faatatau o tupe ma 
meatotino, ma le vafealoai 
ma tagata faigaluega. O ia 
foi o se Faifeau Faauuina a 
le Ekalesia Faapotopotoga 
Kerisiano Samoa.

O Lealaiauloto Tafai Toilolo 
o loo Faauluulu i ai le Vaega 
o Auaunaga Tau Uafu. O ia 
o se Kapeteni ma sa galue i 
luga o vaa i atunuu i fafo mo 
le 20 tausaga. Sa agai mai 
ma galue o se Faiaoga Sin-
ia i le Aoga mo Alii Vaa i le 
Iunivesite o Samoa. Sa galue 
foi o se Taitai i le Vaega Tau 
Felauaiga ma le Gataifale i le 
Matagaluega o Galuega, Fe-
lauaiga ma Atinae Tetele a le 
Malo, ona agai mai ai lea ma 
galue i le Pulega o Uafu ma 
Taulaga i le tausaga e 2016.

O le Tamaitai o Moe Lene 
o loo avea nei ma Pule Sili 
Lagolago o le Vaega o Tupe 
a le Pulega o Uafu ma Taula-
ga. O ia o se Sui Resitala o le 
Asosi o Suetusi a Samoa ma 
o ia foi o se Suetusi Faamao-
nia. O loo ia umia le Faailoga 
Tikeri Faasuetusi ma Tupe ma 
sa galue i le Vaega o Felau-
aiga ma Atinae Tetele o se 
Taitai i le Vaega o Tupe a le 
Faalapotopotoga o Malosiaga 
Faaeletise mo le 9 tauasaga. 
O Moe Lene o se Suetusi ma 
sa amata mai lona soifua 
galue i le Ofisa Suetusi o le 
Betham & Associates. 

OTOOTOGA  
O GALUEGA FAATINO

O se suesuega muamua na faatinoina lea e se kamupani 
faufautua faapitoa mai Saina I lalo o se maliliega faavaoma-
lo mo lenei atinae.

O loo ua logoina mai e le Matagaluega o le Va I fafo le ono 
faamaonia mai o le amataina aloaia ai o se suesuega aloaia 
mo lenei atinae ao lei faamaeaina le 2019.
 

ATINAE TETELE MA GALUEGA ILOGA NA FAATINO
ATINAE O LE UAFU I APIA – LAGOLAGOINA 
E LE ADB

-	 IULAI 2018
O lenei atinae na mafua mai I se suesuega na faatinoina I le 
2014 faatupeina e le faletupe o le ADB, lea na matauina ai nisi o 
Vaega o le uafu I Apia ua moomia ona faaleleia I se taimi vave

O le tofiaina ai o le kamupani inisinia faufautua faapitoa o el 
Beca mai Niu Sila o le faailo lea o le amatalia aloaia ai o lenei 
atinae. O loo galulue soosoo tauau le Pulega ma nisi o Matagal-
uega a le Malo e iai le Matagaluega o Tupe, Matagaluega o Gal-
uega, Felauaiga ma Atinae tetele, Ofisa o le Loia Sili, Matagalue-
ga o Punaoa Faalenatura ma o le kamupani tutoatasi faufautua 
o le LVG mai Samoa nei lea na tofia I le tulaga o le vaavaaia ma 
le taitaiina o lenei atinae I lona faatinoga.

O Vaega tetele o loo aofia I leneo atinae e iai:
-	 Toe fausiaina ma le faaleleia o le taligalu; 
-	 Faatauina mai o se masini faata mo le ofisa o tiute;
-	 Faataina o nisi Vaega o le uafu e leo valitaina
-	 Toe faatulagaina ma le faaopopoina o Vaega mo pusa 	
	 aisa lau oloa;
-	 Faatauina mai o se vaa toso vaa fou;
-	 Faaleleia o laina moli ma isi o loo I lalo o le eleele;
-	 Vaega mo galuega faleleia o masini ma isi meafagalue	
	 ga;
-	 Vaega mo le faatauaina o le faaaogaina o malosiaga 	
	 Faafouina I luga o le uafu

O le asiasiga faaiu mo le mataituina o Vaega o le atinae lea na 
auai mai ai sui o le faletupe lea na faatinoina I le kuata mulimuli 
o le tausaga ma na faamautu ai le tau atoa o lenei atinae pe 
tusa ma le $62.3 miliona tala Amerika. O loo ua faamaea nei 
le tusiina o ata mulimuli ma o le tauofoga mo le vaa toso vaa 
ma le masini faata o le a faatinoina ao lei maea le 2019 ma isi 
Vaega tetele I le kuata muamua o le 2020. O loo fuafua e tatau 
ona maea le fausiaina o lenei atinae ia Tesema 2023.
.

VAA MO UAEA O FESOOTAIGA

-	 AOKUSO 2018

O le maea ai o le fausiaina o le fale teu oloa mo uaea o 
fesootaiga, na taunuu mai ai le vaa faapitoa mo uaea o 
fesootaiga CS Reliance. O se tasi lenei o atinae a le Malo sa 
tulimataia lona faatinoga ma o lea na faataunuuina manuia 
I le tausaga o loo iloiloina nei. O le taunuu mai ai o le vaa 
ua faaopopo ai foi galuega mo le mautinoa e le Vaega o le 
gataifale le sologa llei pea o le faatulagaina o avanoa mo le 
taunuu mai ai o vaa.

SUESUEGA FAAPITOA MO LE ATINAE O LE 
UAFU I VAIUSU MA LE AVA I ASAU.

-	 SEPTEMBER 2018

TOFIGA O LE PULEGA

-	 AOKUSO MA OKETOPA 2018

Na toe autasi le Komiti Faatonu ma taliaina le fautuaga a 
le soa-komiti mo le toe tofiaina o le Susuga ia Seinafolava 
Lotomau Tomane e avea ma Aliivaa poo le Faauluuluga o le 
vaega o le gataifale I le masina o Oketopa 2018. I le maea ai o 
le faasalalauina e na o le Susuga a Seinafolava na talosaga ma 
na tuuina atu ai le fautuaga ma toe tofia ai Seinafolava mo le isi 
tolu tausaga ma o le tolu ai nei o paeaiga o umia e Seinafolava 
lenei avanoa. O se tasi ua loa tausaga o tautua I le vaega o le 
gataifale sa avea ai ma Aliivaa I luga o vaa faalotoifale ma vaa 
faavaomalo, sa avea ma pailate ma tele tausaga na avea ai ma 
Ofisa Sili Lagolago I le vaega o le gataifale I le Matagaluega o 
Galuega, Felauaiga ma ATinae tetele ao lei tofiaina e avea ma 
Aliivaa.

TOFIGA PERESETENE MA LE OFISA O LE 
PMTA

-	 AOKUSO 2018

I le fonotaga a le Komiti Faafoe a le Faalapotopotoga o Uafu 
I le Pasefika (PMTA) ia Aokuso 2018, na tofiaina ai le Pule 
Sili o le Pulega e tauaveina le tofiga Peresetene ao talia ai le 
fonotaga faaletausaga I le 2019. Na faaiugafonoina ai foi I 
lea fonotaga le faasee mai o le ofisa o le PMTA I Samoa nei.

O le masina o Iulai 2019 o le a talimalo ai le Pulega o 
Uafu ma Taulaga I le fonotaga lona 44 a le PMTA ma o loo 
faamoemoe e ova atu ma le 200 I latou mai fafo o le a auai 
mai I lenei fonotaga.

LAGOLAGO MO TAALOGA A LE PASEFIKA

-	 MARCH 2019

O le masina o Mati 2019 na faamaonia ai e le Komiti Faa-
tonu le tuuina atu o se tinoitupe e $200,000 e lagolago ai mo 
Taaloga a le Pasefika. Na toe faaopopo le aofaiga o le sao o le 
Pulega mo taaloga I le totogiina ai lea o pili o uafu mo fesoas-
oani mai fafo ma meataalo ma ausia ai le aofai atoa o le fes-
oasoani e $500,000 ma avea ai le Pulega o se tasi o Lagolago 
mo Taaloga I le Vaega Äuro”. E fiafia le Pulega e tuuina atu 
lenei lagolago I le taligamalo a le Atunuu ma ua famautu ai foi 
lona tulaga naunautai e ofoina atu le lagolago mo le atunuu 
lautele e ala I lenei faamoemoe e talitonu e tele lona sao I le 
tamaoaiga o Samoa. 

O le masina o Aokuso 2018 na talia ma faamaonia ai e le 
Komiti Faatonu le fautuaga a le soa-komiti na faatalanoaina le 
avanoa o le Pule o Tupe; ma tofia ai le Susuga ia Moe Lene e 
na te tauaveina lenei avanoa mo le Pulega. O le Susuga ia Moe 
o se Suetusi faamauina (CA) ma e iai foi lona tomai faasuetusi 
ao tautua ai I le kamupani suetusi a le Betham. E lava foi lona 
silafia I galuega ma taiala tautupe a le Malo ao tautua ai I le 
Faalapotopotoga o le Malosiaga faaeletise

MOE LENE
-PULE O TUPE

SEINAFOLAVA TOMANE 
-PULE O GATAIFALE

LAGOLAGO MO TAALOGA A LE PASEFIKA

-	 MARCH 2019

FUAINUMERA FAAMAUINA
UAFU I APIA 

AOFAI O VAA 

Na siitia le aofai o vaa na afea le uafu I Apia I le 18 pasene 
faatusa I le 2017-2018 lea na faamauina e 525 le aofai ae e 
621 vaa na faamauina mo le 2018-2019. Na siitia le aofai o 
vaa pusa oloa i le 10 pasene mai le 154 I le tausaga talu ai I le 
169, o isi vaa oloa na siitia foi I le 44 pasene mai I le 106 I le 
153, o vaa asiasi tafafao main a siitia maoae I le 240% mai I le 
na o le 5 I le 2017-2018 I le 17 I le 2018-2019, o vaa fagota 
na siitia foi I le 9 pasene.

Na maualuga le aofai o vaa fagota lea na faamauina e 39 
pasene o le aofai atoa, 27 pasene o vaa pusa oloa, o isi vaa 
oloa e 25 pasene, vaa asiasi tafafao mai e 3 pasene ma isi 
vaa I le Vaega o totoe.
 
I le tausaga e lima ua tuanai atu, o loo matauina ai le siitia o 
le aofai o vaa, ma e 70 pasene ua siitia ai mai I le na o le 365 
vaa I le 2014-2015 I le 621 I le 2018-2019.

MAMAFA O VAA (FUAINA I TONE)

O le mamafa na faamauina o vaa na afea le uafu I Apia e 3.67 miliona tone faatusa I le 2.4 miliona tone I le 2017-2018; o se 
siitaga e 54 pasene. O le siitia maualuga o vaa asiasi tafafao mai o le mafuaaga autu lea o le tele o lenei siitaga

AOFAI O PUSA OLOA (FUAINA I LE 20 FUTU)

E 30 pasene na siitia ai le aofai o pusa oloa I le lima tausaga talu ai ae e 14 pasene e maualuga ai faatusa atu I le tausaga ua 
tuanai. E le tele se eseesega o pusa oloa faulufale mai ma pusa oloa faaulufafo atu.

 O RIPOTI O TUPE  

TUPE MAUA
2017-2018 2018-2019 Tupe Faatatauina

Tupe maua mai auaunaga faatino 10,023,185          12,429,612          10,297,383          
Tupe maua toe fetuunai 1,923,432            3,218,718            2,161,447            
Faamanuiaga mai tupe teu faafaigaluega 185,820               185,820               16,000                
Tului mai tupe teu faavaitaimi 281,045               255,942               197,500               
Isi Tupe maua 427,052               883,912               524,940               
Tupe toe faaola mai 2,877,864            3,231,510            2,351,400            
Tupe maua mai Lisi 687,537               809,489               948,625               
Aofaiga o Tupe Maua 16,405,935          21,015,003          16,497,295          

E 28 pasene na siitia ai tupe maua lea na faamauina e $21.02miliona faatusa I le $16.41 miliona I le tausaga ua tuanai ae 
e 27 pasene e maualuga ai nai lo le aofai na faatatauina. Mai le aofai atoa o tupe maua, o le 59 pasene o tupe maua mai 
I auaunaga autu, na siitia foi lea Vaega I le 24 pasene faatusa I le 2017-2018 ae e 21 pasene e maualuga ai I le aofai na 
faatatauina. O tupe maua mai I auaunaga e toe faaola mai na siitia I le 12 pasene ae e 37 pasene e maualuga ai nai lo le aofai 
na faatatauina, o lea Vaega o tupe maua e 16 pasene o le aofai atoa. 

O le siitia o vaa aemaise lava o le siitia I le aofai o vaa asiasi mai o le mafuaaga lea o le siitia maualuga o tupe maua. 

Tupe maua mai 
Auaunaga Faatino

59%

Tupe maua 
toefetuunai

15%

Faamanuiaga mai 
tupe faafaigaluega

1%

Tului maua mai tupe 
teu faavaitaimi

1%

Isi Tupe maua
4%

Tupe toe faaola mai
16%

Tupe maua mai Lisi
4%

Tupe Maua - 2018-2019

 -
 2,000,000
 4,000,000
 6,000,000
 8,000,000

 10,000,000
 12,000,000
 14,000,000

2017-2018 2018-2019 Tupe Faatatauina

25

PULEGA O UAFU MA TAULAGA 2018-2019 RIPOTI FAALETAUSAGA



TUPE FAAALU

2017-2018 2018-2019 Tupe Faatatauina
Tupe toese mo le faaaogaina o meatotino 3,829,033            4,971,718            3,812,066            
Tului ma totogi o faletupe 513,213               147,983               161,000               
Isi Tupe faaalu mo auaunaga lautele 2,659,062            3,177,737            2,957,190            
Totogi o le Aufaigaluega 3,520,617            3,559,190            3,853,248            
Isi Tupe faaalu 212,090               470,048               408,800               
Aofaiga o Tupe Faaalu 10,734,015          12,326,676          11,192,304          

E 15 pasene na siitia ai tupe faaalu faatusa I le 2017-2018 ae e 10 pasene e maualalo ai nai lo le aofai na faatatauina. O tupe 
toese mai I le faaaogaina o meatotino na faamauina o le 40 pasene o le aofai atoa o tupe faaalu (2017-2018: 35 pasene), o 
le 29 pasene o tupe na faaalu mo totogi o le aufaigaluega (2017-2018:33 pasene),  O isi tupe faaalu mo galuega faatino e 26 
pasene o le aofai atoa (2017-2018:25 pasene), O tului o nonogatupe e na o le 1 pasene (2017-2018:5 pasene) ; o isi tupe 
faaalu e 4 pasene (2017-2018: 2 pasene).

Na siitia maualuga tupe fuafuaina mo le faaaogaina o meatotino I le 30 pasene faatusa I le tausaga ua tuanai, na maualuga foi 
I le aofai na faatatauina I le 30 pasene. O tului o nonogatupe ma totogi o faletupe na pau maualalo I le 71 pasene faatusa I le 
2017-2018 ae e 8 pasene e maualalo ai nai lo le aofai na faatatauina. O le faamaeaina ai o le nonogatupe ua leva a le Pulega 
o le mafuaaga lea o le pau maualalo o tupe tului. O isi tupe faaalu mo galuega faatino na siitia I le 20 pasene ae e 7 pasene na 
maualuga ai nai lo le aofai na faatatauina. O totogi o le aufaigaluega na siitia teisi I le 1 pasene ae e 8 pasene na maualalo ai 
nai lo le aofai na faatatauina.

2017-2018 2018-2019 Tupe Faatatauina
Tupe Maua 16,405,935          21,015,003          16,497,295          
Tupe Faaalu 10,734,014          12,326,676          11,192,304          
Tupe Faasili 5,671,921            8,688,327            5,304,991            

Na faamauina Tupe Faasili e $8,688,327 ma ose aofai maoae lea ua ausia e le Pulega talu mai lona favaeina I le 19 tausaga ua 
tuanai. E 53 pasene e maualuga ai le tupe Faasili I le tausaga ua tuanai (2017-2018: $5,671,920), ae e 64 paene e maualuga ai 
nai lo le aofai na faatatauina.

TUPE MAUA MA TUPE FAAALU – LIMA TAUSAGA

PALENI O TUPE FAAVAE, MEATOTINO MA AITALAFU – 
LIMA TAUSAGA



O loo faaalia I faamaumauga le faaleleia o le tulaga tautupe I le lima tausaga ua tuanai. O se matatia tele le faaitiitia lea o 
nonogatupe ma noataga a le Pulega mai I le paleni e $15.84 miliona I le 2014-2015 I le na o le $4.73 miliona; o se pau e 70 
pasene. O lenei nonogatupe na faamaeaina I le kuata lona lua o le tausaga faaletupe o loo iloiloina nei, mo le taimi muamua I 
tausaga e tele, ua saoloto mai ai le Pulega I aitalafu ma noataga.
 
Na matauina foi le faleleia auauai ai o le paleni o tupe galue mai I le $2.28 miliona I le 2014-2015 I le $8.02 miliona I le 2018-
2019, o se siitaga maoae e 252 pasene talu mai le lima tausaga ua tuanai.

O Tupe Faasili Faaputuputu o loo faamauina le siitai maualuga mai le $0.99 miliona I le 2017-2018 I le $13.24 miliona I le 
2018-2019. Na mafua lea siitaga maoae ona o le faasaoga o faamaumauga faasuetusi I le aofaiga e $12.09 miliona aemaise o 
Tupe Faasili mo le tausaga e $8.69 miliona. O Tupe Faasili Faaputuputu na siitia maoae mai le Tupe Gau ($14.12 miliona) I Tupe 
Faasili e $13.24 miliona I le lima tausaga talu ai.
 
O Faamanuiaga Fuafuaina mo Saofaga na ausia le 2 pasene I le 2015-2016, 5 pasene I le 2016-2017, 4 pasene I le 2017-
2018 ae 6 pasene I le tausaga o loo iloiloina nei

PULEGA O UAFU MA TAULAGA
RIPOTI O TUPE

MO LE TAUSAGA FAAIUINA 30 IUNI 2019

RIPOTI O TUPE

Faamaoniga mai Faatonu 33

Ripoti a l Suetusi Sili 34-35

Faamatalaga Tupe maua ma Tupe Faaalu 36

Faamatalaga o paleni Meatotino, Aitalafu ma Tupe Faavae 37

Faamatalaga o le Fesuiaiga o Paleni o Tupe Faavae 38

Faamatalaga o Tupe Galue 39

Faamatalaga e avea ma vaega o Ripoti o Tupe 40-48

FAASINO TUSI

